
ОСНОВНИОТ СУД ГЕВГЕЛИЈА како првостепен суд преку стечајниот судија Тодорка Цилковска Димова, постапувајки по предлогот за отворање на стечајна постапка над имотот на должникот  Трговско друштво за тргoвија на големо и мало ИПО-КОМЕРЦ Илија ДООЕЛ с.Прдејци, Гевгелија, со седиште  Прдејци, Гевгелија, ЕМБС 4290151, ЕДБ 4006991105720 и трансакциска сметка бр.200000008678388 при СТОПАНСКА БАНКА АД Скопје и бр.380577353500193 при ПРО КРЕДИТ БАНКА АД Скопје поднесен од предлагачпт РСМ-Министерство за земјодeлство, шумарство и водостопанство Скопје, преку Државен  правобранител Гевгелија, Мирослава Панорова, по одржаното рочиште за испитување на условите за отварање на стечајната постапка во присуство на Државен правобранител Гевгелија, Мирослава Панорова, застапникот по закон на должникот Илија Ангов од Гевгелија и привремениот стечаен управник Методи Данаилов од Неготино,  на ден 05.04.2021 година го донесе следното:

                                                      
Р  Е  Ш  Е  Н  И  Е 

СЕ ОТВОРА стечајна постапка над должникот Трговско друштво за тргoвија на големо и мало ИПО-КОМЕРЦ Илија ДООЕЛ с.Прдејци, Гевгелија, со седиште Прдејци, Гевгелија, ЕМБС 4290151, ЕДБ 4006991105720 и трансакциска сметка бр.200000008678388 при СТОПАНСКА БАНКА АД Скопје и бр.380577353500193 при ПРО КРЕДИТ БАНКА АД Скопје па истата поради немање имот не се спроведува и СЕ ЗАКЛУЧУВА.


Решението  да се објави во Службен весник на РСМ, на огласна табла  и веб страница на судот  и на веб страницата на  Централен регистар на РСМ.


По правосилноста на решението должникот да се брише од Трговскиот регистар кој го води  Централниот регистар на РСМ Регионална регистрациона канцеларија Гевгелија .


По правосилноста на решението СТОПАНСКА БАНКА АД Скопје да ја згасне сметката бр. бр.200000008678388, а ПРО КРЕДИТ БАНКА АД Скопје да ја згасне сметката бр 380577353500193, а доколку има средства да се пренесат на жиро сметка Буџет на РСМ 100000000063095, уплатна сметка 840-115-03338, приходна шифра 722211 00 начин 2 при НБРСМ.


Трошоците на стечајната постапка ги поднесува предлагачот, а СЕ УТВРДУВААТ во вкупен износ од 21.452,00 денари.

                        

О  Б  Р  А  З  Л  О  Ж  Е  Н  И  Е

До овој суд од страна на доверителот РСМ-Министерство за земјоделство, шумарство и водостопанство Скопје, преку Државен правобранител Гевгелија, Мирослава Панорова, е поднесен предлог за отворање на стечајна постапка над должникот Трговско друштво за тргoвија на големо и мало ИПО-КОМЕРЦ Илија ДООЕЛ с.Прдејци, Гевгелија


По претходно испитување на предлогот во смисла на чл.53 ст.1 од Законот за стечај, судот утврди дека предлогот е уреден и кон предлогот се доставени потребните докази за да може да се постапува по истиот.


По задожение на судот предлагачот изврши уплата на аванс за покривање на трошоците на претходната постапка во износ од 25.000,00 денари,  а во смисла на чл.53.ст.3 од Законот за стечај.


Со решение СТ-6/21 од 25.02.2021 година судот поведе претходна постапка над стечајниот должник, закажа рочиште поради изјаснување по предлогот за отворање на стечајна постапка, за привремен стечаен управник го именува  Методи Данаилов од Неготино и истовремено го задолжи да изготви  писмен извештај за економско- финансиската состојба на должникот и да испита дали се исполнети  условите за отворање на стечајна постапка, односно дали должникот е неспособен за плаќање и дали има имот кој е доволен за спроведување на стечајната постапка и намирување на трошоците на стечајната постапка и побарување на доверителите.

Судот определи мерки за обезбедување
со општа забрана за располагање со имотот на должникот, забрани определување или спроведување на присилно извршување или обезбедување против должникот и забрана за  исплата од сметките на должникот.


На одржаното рочиште предлагачот остана кон поднесениот предлог за отворање на стечајна постапка,изјави дека прими извештај за економско финансиската состојба изготвен од привремениот стечаен управник и на истиот нема забелешки.


Застапникот  по закон на должникот наведе дека прими извештај за економско финансиската состојба изготвен од привремениот стечаен управник ,запознаен е со содржината и се согласува со истиот. Наведе дека фирмата ја регистрирал во 1991 година, до 1998 година не била активна,а од 1998 година започнал да врши дејсност како земјоделска аптека. Во.2002,2003 и 2004 година имал побарувања од фирми кои паднале под стечај и не можел да ги наплати своите побарувања. Бидејќи сакал да продолжи со работа се задолжил кај банки по кредити, меѓутоа ситуацијата станала потешка.Во 2009 година склучил договор за закуп на земјоделско земјиште со предлагачот, но пораи нерасчистени односи со други лица кои имале владение на дел од земјиштето воопшто не започнал да го обработува истото за намената за која бил склучен договорот , ниту имал било какви вложувања.


На рочиштето за испитување  на услови за отворање на стечајната постапка  привремениот стечаен управник  наведе дека должникот е регистрирано на 16.10.1991 година, а на 30.01.2020 година е поведена постапка од ЦР на РСМ согласно чл.552-а и 552-б од ЗТД за бришење. Наведе дека должникот е регистриран како ДООЕЛ со основна главнина од 316.558,00 денари, непаричен влог ,а од увид во спецификација на сметка 013 алат погонски канцелариски материјал во моментот на поднесување на предлогот истиот е амортизиран и како таков не постои. За 2018,2019 и 2020 година должникот не доставувал завршна сметка до ЦР на РСМ, а за 2015 ,2016 и 2017 година доставувал известување за немање на деловна активност.На сметките на побарувањеод купувачи во земјата евидентирани се побарувања во износ од 15.127.730,00 денари ,но за истите не била поведена постапка за наплата и се застарени согласно чл.363 од ЗОО. На сметката обврски спрема добавувачи евидентирани се обврски во износ од 9.211.970,00 денари, од страна на извршител направени се обиде за наплата на истите, но поради немање на имот на должникот истите од страна на доверителите не биле наплатени од должникот. Должникот има обврски по основ на неплатен данок на додадена вредност од 358.442,00 денари ,по основ на данок на добивка износ од 6.990,00 денари и по основ на плати и придонеси обврски во износ од 300.950,00 денари, а по основ на други такси обврски во износ од 12.530,00 денари. Сите обврски се заклучно со 2016 година. Двете сметки на должникот во Стопанска банка и Про кредит банка се блокирани повеќе од 45 дена. Согласно сметководствената евиденција заклучно со 31.12.2017 година е констатирано дека во благајната постојат парични средства во износ од 498.120,00 денари, но истите на лице место не постојат и не се знае основот на нивна исплата. Должникот не располага ниту со движен,ниту со недвижен имот.


Наведе дека договорот за закуп со МЗШВ еднострано е раскинат со изјава од 22.11.2018  година,н е постојат насади, ниту вложувања, што значи закуподавачот може слободно да располага со земјиштето.


Од наводите на застапникот по закон на должникот и привремениот стечаен управник  како и  изведените докази на рочиштето за испитување на услови за отворање 

на стечајна постапка и тоа тековна состојба од 08.02.2021 година за должникот од Централен регистар на РСМ, тековна состојба на сметки на субјект добиени од регистар на трансакциски сметки бр.0815-50/151520210000419 од 08.02.2021 година на ЦР на РСМ, предуда МАЛВТС-9/19 од 02.05.2019 година на Основен суд Велес, пресуда МАЛВТС-29/15 од 25.08.2015 година на Основен суд Велес,тековна состојба за МЗШВ од 15.09.2020 година на ЦР на РСМ, договор за закуп на земјоделско земјиште бр.22-16039/1 од 04.11.2009 година,склучен помеѓу доверителот и должникот , записник за воведување во владение на доделено  државно земјиште бр.24 -191/1 од 08.03.2010 година, изјава бр.17-11771//1 од 22.11.2018 година,  , извештај за економско-финасиско работење на должникот од април 2021 година од привремен стечаен управник Методи Данаилов од Неготино и  изјавата на застапникот по закон на должникот,, по нивна севкупна оцена судот го утврди следното:    

Должникот Трговско друштво за тргoвија на големо и мало ИПО-КОМЕРЦ Илија ДООЕЛ с.Прдејци, Гевгелија е запишан  во Трговскиот регистар при ЦР на РСМ на 16.10.1991 година со организационен облик 05.4 ДООЕЛ , со  приоритетна дејност- главна приходна шифра 47.76 Трговија на мало со цвеќе, садници, семе, ѓубриво, домашни миленици и храна за нив во специјализирани продавници.

Овластено лице за застапување е Илија Ангов од Гeвгелија -управител ,со неограничени овластувања во внатрешниот и надворешниот  промет.

   
Финансиското работење должникот го вршел преку сметките бр. .200000008678388 при СТОПАНСКА БАНКА АД Скопје и бр.380577353500193 при ПРО КРЕДИТ БАНКА АД Скопје.


Според тековна состојба на сметки на субјект добиени од регистар на трансакциски сметки бр.0815-50/151520210000419 од 08.02.2021 година на ЦР на РСМ се утврдува дека  Трговско друштво за тргпвија на големо и мало ИПО-КОМЕРЦ Илија ДООЕЛ с.Прдејци, Гевгелија, со ЕМБС 4290151  е со блокирани сметки повеќе од 45 дена.



Од страна на привремениот стечаен управник е изготвен писмен Извештај за економско –финансиската состојба на должникот од април.2021 година во која наведува дека должникот е регистриран на 16.10.1991 година со ЕМБС 42901151 и ЕДБ 406991105720 со сметки бр. 200000008678388 при СТОПАНСКА БАНКА АД Скопје и бр.380577353500193 при ПРО КРЕДИТ БАНКА АД Скопје, со основна приоритетна дејност 47.76 Трговија на мало со цвеќе,садници, семе, ѓубриво,домашни миленици и храна за нив во специјализирани продавници.

.Овластено лице -Управител е Илија  Ангов од Гевгелија, а истовремено и основач. Оснивачкиот влог е во износ од 318.568,00 денари непаричен влог,к ој е амортизиран и не постои.


Според книговодствената евиденција должникот има побарувања од купувачи  во  износ од 15.127.730,00 денари заклучно со 31.12.2017 година, за нив не била поведена постапка за наплата,па согласно чл.363 од ЗОО истите веќе се застарени.

На сметките на кои се евидентираат обврски должникот има обврски спрема добавувачи во износ од 9.211.970,00 денари ,имало обиди преку извршители да се наплатат, но поради немање на имот на должникот истите останале ненаплатени од страна на добавувачите.


Сметките на должникот се блокирани повеќе од 45 дена, а должникот нема ниту подвижен, ниту недвижен имот,нема залихи и нема можност за наплата на побарувања.


Оттука привремениот стечаен управник утврдува дека должникот не располага со имот кој би влегол во стечајната маса за намирување на трошоците на стечајната   

постапка, па од тие причини предлага согласно чл.68 ст.1 од Законот за стечај поради немање на имот за покривање на трошоците на стечајната постапка над должникот да се отвори стечајна постапка и истовремено да се затвори.
При вака утврдената состојба следуваше судот да го усвои предлогот на предлагачот и да одлучи како во изреката на решението  од следните причини:


Согласно чл.51 ст.1 од Законот за стечај, „Стечајна постапка се поведува на предлог на доверител или друго лице овластено со закон (во натамошен текст:предлагач) кога се исполнети условите определени со овој закон.

Во овој случај предлогот за отворање на стечајна постапка е поднесен од страна на доверителот РСМ-МЗШВ, преку Државен правобранител Гевгелија,кој има пристигнато парично побарување спрема должникот врз основа на правосилна извршна пресуда МАЛВТС-9/19 02.05.2019 година на Основен суд Велес и  пресуда  МАЛВТС-29/15 од 25.08.2015 година на Основен суд Велес.

Според чл.68 ст,1 од Законот за стечај, доколку по спроведената претходна постапка привремениот стечаен управник, утврди дека се исполнети условите за отворање на стечајна постапка, меѓутоа истата не може да се спроведе поради тоа што должникот нема имот или имотот кој би влегол во стечајната маса е недоволен и за намирување на трошоците на таа постапка, или е со незначителна вредност, стечајниот судија носи решение за отворање на стечајната постапка и нејзино заклучување и наложува бришење на должникот од регистарот во кој е запишан. Во овој случај стечајната постапка не се спроведува.

Во конкретниот случај од утврдената состојба по однос на состојбата на имотот на должникот која произлегува од увид во изведените докази на рочиштето за испитување на условите за отварање на стечајанта постапка, а особено од Извештајот за финансиско-економската состојба на должникот изготвен од привремениот стечаен управник на должникот, судот ја утврди основаноста на наводите за инсолвентност на должникот и непостоење на имот кој би влегол во стечајната маса заради намирување на доверителите, ниту за намирување на трошоците на стечајната постапка при што во конкретниот случај судот утврди дека спроведувањето на стечајната постапка не би ја постигнало целта на колективно намирување на доверителите на стечајниот должник


Со оглед дека судот недвосмислено утврди дека се исполнети законските претпоставки за отворање на стечајна постапка над должникот, но истовремено истата не може да се спроведе од причина што не постои должников имот што би влегол во стечајната маса и кој би бил доволен и за намирување на трошоците на стечајната постапка, по спроведување на претхотна постапка следуваше да одлучи како во изреката на решението, согласно чл.68 ст.1 од Законот за стечај, врз основа на која одредба в.в. и со ст.4 од истиот член и закон,судот наложи и бришење на должникот од регистарот во кој е запишан,по правосилноста на решението.

 
Одлуката на судот за објавување на решението во Службен весник на РСМ, на огласна табла и веб страница на судот и доставување до Централен регистар на РСМ судот ја донесе врз основа на чл.68 ст.2 од Законот за стечај.


Согласно чл.53 ст.5 од Законот за стечај, уплатениот аванс влегува во трошоците на стечајната постапка.Според тоа, судот ги утврди трошоците на стечајната постапка предизвикани во тек на претходната постапка во вкупен износ од 21.452,00 денари, а кои се однесуваат на награда за привремен стечаен управник износ од 8.738,00 денари, 

изготвување на извештај износ од 7.000,00 денари,увид во деловна и друга документација износ од 2.000,00 денари,трошоци за оглас 380,00 денари,надомест за Централе регистар износ од 732,00 денари,трошоци за превоз износ од 1.300,00 денари и за бришење во ЦР на РСМ 1.302,00 денари.

ОСНОВЕН СУД ГЕВГЕЛИЈА  СТ- 6/21 од 05.04.2021  година.

                                                                              
Стечаен судија,             
                              


                     Тодорка Цилковска Димова  с.р.            

ПРАВНА ПОУКА:Согласно чл.68 ст.4 од Законот за стечај , против ова решение доверителите имаат право на жалба во рок од 8 дена од денот на објавувањето во Сл.весник на РСМ, преку овој суд до Апелационен суд Скопје.


Согласно чл.12 ст. 8 в.в. ст.1 од Законот за стечај , жалбата не го заджува извршувањето на решението.

ДН:
 -привремен стечаен управник Методи Данаилов Неготино

- за предлагач Државно правобранителство Гевгелија

- застапник по закон на должник- Илија Ангов Гевгелија

-огласна табла и веб сајт на судот,

-ОЈО Гевгелија

-МФ УЈП Гевгелија

По правосилноста да се достави до :Централен регистар на РСМ РРК Гевгелија  и Стопанска банка АД Скопје и Про кредит банка АД Скопје.

